
HIRE 'manifiestoa' 
irakurri diat. 

Txantxa bat zela uste nian; 
eta Buesarena-edo ote zen si-
netsita nengoan. Baina, diru-
dienez, hirea duk. 

Ni 'beste ezpaloikoa' naizenez (beharrik!), 
ez diat argudio luzerik egingo. Zertarako? Gal-
dera batzuk egingo dizkiat. 

Eman dezagun izkribu hau: «Ni Errusian 
zehar gustora ibiltzen naiz eta oso ongi eta oso 
etxean sentitzen naiz». Nork idatzi du panfleto 
hori? Estoniar idazle batek, ala KGBak Ta-
llinna bidalitako funtzionari batek? (Estonia, 
bestalde, ez zegok gaur Errusiaren men-
pean...). 

Beste bat: «Errusiako jendeen gizatasunak 
hunkitzen nau». Letoniar idazle abertzale ba-
tek, ala 'rusofonoen' bozeramaleak? 

Azkeneko bat: «Israelgo lurraldeen ederta-
sunak liluratzen nau; hango hiri eta herri za-
harrak miresten ditut», Nork hala? Rabinen 
morroi batek, ala palestinarren poeta batek? 

Niri ere Soria gustatzen zaidak. Baina Praha 
bezain hiri hunkigarririk ez diat ezagutzen. Eta 
naturari dagokionez, ezerk ez nau Norvegiako 
fjordoek adina inarrosten. Greziako jende xe-
hea baino maitagarriagorik ez diat ezagutzen. 
Eta, edertasunak aipatzekotan, zoritxarrez 
bertatik betetsi ez dudan Taj-Mahal bezalako-
rik ez dagoela uste diat. 

Gure Etxahun Iruriren kanta ezaguna lehe-
nengoz entzun genuenean (Agur Xiberua... 
Parisez besterik zu bezalakorik...), hau pen-
tsatu genian geure artean: Honek Hexagonoa 
dik buruan! 
Hik 'piel de toro' galanta daukak. 
Bihotzaren zolan Eustakio, edo Sarrionain-
dia gutxienez gordetzen huela uste nian 
oraindik, inoxo honek. 
Oker nengoan: hire idoloa Mario duk. 

Beajondaiala! 




